ADNODDAU NOS GALAN GAEAF 
Cardiau 2 ochr
Cyflwynwch yr eirfa, gan ddysgu’r ynganu cywir.  Mae’r cardiau yn cyflwyno’r lluosog fel arfer yn yr ail linell.  Defnyddiwch y rhain fel arfer, gan edrych ar y Gymraeg yn gyntaf i ddod i adnabod y geiriau, yna ceisio cofio’r eirfa wrth edrych ar y lluniau.
Wrth gwrs mae’r rhain yn berffaith ar gyfer chwarae ‘charades’, efo’r dysgwyr yn stumio cynnwys y cerdyn a’r gweddill yn ceisio dyfalu pa air sydd yno.

Gemau Bwrdd
Adnoddau:
Deis cyffredin
cownteri (mae’n bosib defnyddio darnau arian yn lle cownteri plastig)
Deis rhagenwau at y fersiwn ymestynnol
Dull
Y dysgwyr i chwarae mewn parau efo un deis rhwng 2.
Mae’r dysgwyr yn rholio deis a’r person sydd â’r rhif uchaf sy’n cael cychwyn cyntaf.   Mae’n rholio’r deis ac yn mynd ymlaen y nifer o sgwariau a oedd ar y deis.  

1. Mynediad
Mi ddylai’r dysgwyr ddefnyddio’r cardiau 2-ochr cyn dechrau chwarae er mwyn dysgu’r eirfa bosib.  Rhai o’r strwythurau a ddefnyddir yw:
	Pa liw ydi....?
	Mae (ysbryd) yn dweud......
Ar y lefel isaf gwaith cyfieithu a llenwi bylchau sydd yma.
Efo dysgwyr mwy profiadol mae’n bosib gofyn iddynt greu brawddegau a chwestiynau sy’n defnyddio’r eirfa berthnasol.
Sylwch ar yr hen rigwm Cymraeg sydd ar ymyl y gêm:
	Mae heno’n nos G’lan Gaea’
	A bwci ar bob camfa.
	A Jac-y-lantern ar y ffordd.
	Rhaid mynd neu gael fy nala!

Iaith y De sydd yn y gwreiddiol, gyda ‘hewl’ (heol) yn lle ‘ffordd’.  Sylwch ar y ffurf ‘dala’ yn lle ‘dal’ sydd hefyd yn nodweddiadol o iaith y De.

2. Canolradd+
Nod y lefel hon yw esgor ar sgwrs ac ymestyn geirfa. 
Cyn dechrau bydda’i’n syniad da gofyn i’r dysgwyr am ba eirfa sydd ganddynt i drafod Nos Galan Gaeaf.  Mae’n bosib cynnal sgwrs ynglŷn â’r gwahaniaeth rhwng ellyll, bwgan, cythraul ayb hefyd.
Sylwch ar yr hen rigwm Cymraeg sydd ar y gêm:
	Mae heno’n nos G’lan Gaea’
	A bwci ar bob camfa.
	A Jac-y-lantern ar y ffordd.
	Rhaid mynd neu gael fy nala!

Iaith y De sydd yn y gwreiddiol, gyda ‘hewl’ (heol) yn lle ‘ffordd’.  Sylwch ar y ffurf ‘dala’ yn lle ‘dal’ sydd hefyd yn nodweddiadol o iaith y De.

